
Ғылыми-техникалық прогресстің қарқынды дамуы мен халық 

санының өсуіне қарай қоғамның табиғатпен тікелей араласу жиіледі. 

Көптеген  жерлерде табиғаттың біртұтас тепе-теңдігінің бұзылуынан 

табиғи қорлар азайып, қоршаған ортаның шамадан артық ластануына 



565 

 

байланысты табиғат өзгере бастады. Табиғи қорларды жоспарлы түрде 

тиімді пайдаланбағандықтан экологиялық, экономикалықжәне әлеуметтік 

болжамдар жасалмағандықтан және шаруашылықты тиімсізжүргізу 

әсерінен кейбір ауыл шаруашылығына қажетті табиғи қорлар сарқылуға 

айналды. Сонымен қатар, соңғы уақытта  адамдардың іс-әрекетінің 

салдарынан топырақтың құнарлы қабаты жойылуда. Мал жайылымдары 

эрозияға ұшырап, топырақтар мен өсімдіктер жамылғылары да  өзгеріске 

түсуде.Егістік жерлер және мал жайылымдарын дұрыс тиімді пайдалана 

алмағандықтан су және жел эрозияларының әсерлерінен барлық 60% жуық 

жер қуаң шөл далаға айналған. Ондай жерлердің топырағы құнарсыз, көп 

жерлері сортаң, тұзды келеді. Табиғаттағы пайдаланудағы бүтіндей теріс 

іс-әрекет себептерінің нәтижесіндегі  нәзік және жеңіл жараланатын 

жайылымдық экология жүйелері құлдилауға душар болады және  олардың 

қалпына келуі өте баяу өтеді [1:31]. 

Табиғи жайылымдар және жасанды өріс аймақтары мен жер алқабы, 

мал еркін жайылатын аумақтар Орталық Қазақстанның көп бөлігін 

қамтиды. Бұл өріс аймақтары табиғи жайылым және екпе жайылым болып 

екіге бөлінеді. Өсетін өсімдік түрлеріне және пайдалану әдісіне 

байланысты табиғи жайылым маусымдық (көктемдік, жаздық, күздік, 

қыстық) және жыл бойы тұрақты пайдаланатын жайылым болып 

табылады. Екпе жайылым бірнеше мерзімге, бір жылдық, қысқа мерзімді 

бес және алты жыл және ұзақ он жыл мерзімге бөлінеді. Көп жылдық 

жабайы өсетін шөптер, көптеген өсімдіктердің түрлері, қыналар, ағаш 

тектес бұташық пен бұталар, шөл және шөлейттердегі өсімдіктер табиғи 

жайылымға тән болады. Бір жылдық, көп жылдық астық тұқымдас және 

бұршақ тұқымдас шөптердің түрлерінекпе жайылымында араластырып 

егіп өсіреді.  

Әрбір белгілі бір аймақтағы өсімдіктердің құрамына қарай Қарағанды 

облысының орталық аймақтарында жайылым түрлері көп және бұлардың 

барлығы климаттық жағдайға байланысты дамиды. Бұлар далада және 

қуаңшылық  далада орналасқан жайылымдар,табиғи далалық жайылым 

болып саналады. Бұл аймақта жусан, еркекшөп, шайқурай, тобылғы, 

қараған сияқты өсімдіктер өседі. Далалық жайылымның әр гектарынан 

орташа есеппен 3-8 центнер шөп түседі. Шөлейт және дала 

жайылымдарының құрамында жусанның түрлері басым. Сонымен қатар, 

күйреуік, изен, теріскен, тағы басқа өсімдіктер кездеседі. Бұл аумақтардың 

әр гектарынан 0,5-7,0 центнер шөп түседі. Шөлдегі жайылымдардың 1/3-і 

құмды жерде орналасқан. Мұнда изен, теріскен, еркекшөп, қылша, жүзгін, 

сексеуіл жиі кездеседі және әр гектарынан шамамен 1-7 центер шөп түседі. 

Тау алды жайылымдарының оты да алуан түрлі.  

Қарағанды облысындағы көптеген  жайылымдық алқаптар осы күнге 

дейін айналымға дұрыс енгізілмей, дәстүрлі малшаруашылығын дамытуға 

өзінің үлесін қоса алмай келеді. Сондай-ақ,шалғайдағы жайылымдарды 

суландыру мәселесі әлі де толығымен шешілмеген.Соңғы кездегі 

зерттеулер нәтижелері менауыл шаруашылығы мамандарының пікірі 

бойынша, жайылымды жерлерді ұтымсыз пайдаланудыңжәне малды 

шектен тыс көп жаюдың дәстүрлі ережесінің бұзылуы кеселінен, әсіресе 

елді-мекендерге жақын жерлерде, мал жайылымдарының тапшылығы 

қатты сезілуде.Осының нәтижесінде түрлі ауыл саласындағы 

шаруашылықтар мал басын және шаруашылықтардағы түрлі мал 

басынының өнімділігін арттыра алмай отыр. Осыған 

байланысты,республика 

бойыншатөменрентабельділікжәнешаруашылықтар шығындылығы 

туындап отыр[3:27]. 

Әрбір орташа және ірі қара малдың басына орта есеппен 20-25 

гектаршабындықтан келеді. Жалпы іс жүзінде мал қоректену мөлшерінен  

ең төменгіқажеттілігінің жайылымдық жемін 30 % кем алады. Бұндай 

құбылыс республиканың барлық өңірлерінде жер сапасының 

нашарлауына,топырақ құрамындағықарашіріктің, қоректі заттардың, 

өсімдіктердің түрлік құрамының өнімділігінің төмендеуіне қатысты 

тұрақты үрдіс байқалуда, бұл құбылыс ауыл шаруашылығы өндірісінің 

қарқынды дамуын біршама төмендетеді. 

ҚР АӨК-сін дамытудың 2017-2021 жылдарға арналған мемлекеттік 

бағдарламасы, мемлекет басшысының 2016 жылғы 9 қыркүйектегі 

ҚазақстанРеспубликасы Үкіметінің кеңейтілген отырысында берген 

тапсырмасына,«100 нақты қадам» Ұлт жоспарында белгіленген Қазақстан 

Республикасындамытудыңстратегиялықмақсаттарынажәне«Қазақстан-

2050»стратегиясына сәйкес әзірленді. Осы Мемлекеттік бағдарламада 

жайылымбағыты да қарастырылған болатын. Суармалы жайылым ауданы 

2015 жылы43 млн. га болса, 2021 жылға 61 млн. гектарға ұлғайту көзделіп 

отыр.Жақсартылған жайылым көлемі 5 млн. га болса, 2021 жылға дейін 9 

млн. гектарға жеткізуге мақсат қойылып отыр [4:19]. 

Алға қойған мәселелерді шешудің ең тиімді жолдарының бірі 

мәденижайылымдарды кеңінен қолдану болып 

табылады.Бұлардымелиоративтікшабындықтардажоғарыөнімдішөптерді 

қалыптастыру және жайылым ауданын жақсарту арқылы 

құрады.Жайылымдардың екітүрін табиғи-шаруашылық жағдайына 

байланысты жасауға болады: қысқа мерзімді  және ұзақ мерзімді. 

Ылғалы жеткілікті аймақтарда мәдени жайылымды құрудың ең тиімді 

жолы, табиғи мал азықтық-қоректену  алқаптарының беткі 

бөлігінжақсартып отыру. Осыжайылымдарда мәдени-техникалық 

мелиорациялау жұмыстары жүргізіледі:бұталардан тазарту, түбірлерді 

алып тастау, тастарды, төмпешіктерді, өсімдікқалдықтарын, бетін тегістеу, 

тыңайтқыш енгізу, тырмалау, саңылаулау,арамшөптерді жою, су режимін 

реттеу, яғни, іркілген суды бұрып жіберу және суару.Содан кейін 

жайылым аумағына қазіргі заман талабына сай қашарлар мен қоршаулар 

орналастырылады[5:18]. 

Табиғи шабындық пен жайылымның жер отының өнімділігі мен 

сапасы климаттық жағдайға, әсіресе ылғалдыққа, сумен 

қамтамасыздығына байланысты болады. Ауыл шаруашылық алқаптардың 

құрамында табиғи мал азықтық алқаптарының үлесі солтүстіктен 

оңтүстікке қарай өседі. 

Қарағанды облысында жайылымның тозу мәселелері табиғи 

факторлармен, сонымен қоса, экологиялық жағдаймен байланысты, 

антропогендік кері іс-әрекетке байланысты шөлдену мен жайылымның 

тозуының кеңеюпроцестері табиғи және антропогендік әсермен немесе 

түрлі себептермен түсіндіріледі. Табиғи факторлар облыстың табиғи 

жайылымдары аридті зонада орналасуымен,  ылғалдың аз түсуімен, булану 

мөлшерінің жоғарлығы және жер бедерінің ерекшеліктері бойынша 

бағаланады. Шөлденудің негізгі катализаторы – климаттың қуаңшылығы 

және құрғақшылығы болып табылады. Мұндай құбылыс әсіресе облыстың 

аридтік зонасы үшін тіпті жоғары. Онда жылына 100-120 мм жауын-

шашын түсіп,осымөлшері булануға кетеді.Облыстың оңтүстік бөлігінде 

Бетпақдала, Жаңаарқа және Ұлытау ауданының  оңтүстігігінде 

құрғақшылық жылына 40-60 күнге созылады. Аймақтың күнделікті 

температурасыылғалдылық режимінің нашарлауы және шөлденудің 

жоғарылығын сипаттайды. Атмосфералықтемператураның өсуі облыста 

ғана емес, соныменқатар, Қазақстанның барлық территориясында 10 жыл 

сайын 0,2 градусқа, орташа жылдық және маусымдық температурасы 

100жылда 1 градусқа өсті, бұл орташа ғаламдық деңгейден  екі есе 

жоғары.Орталық Қазақстанның дала зонасында жыл сайын шаңды дауыл 

10-20күн,шөлде 30-50күнге созылатыны байқалып отыр. Облыстың 

климаттық геоэкожүйесі мезгілді қуаңшылықпен бейімделген. 

Антропогендік шөлдену және жайылымның тозу  факторларының адамның 

әртүрлі  көптеген әрекетімен байланыстырылады.Негізгі факторлары мал 

жайылымы, егін шаруашылығы, су ағысының реттелуі т.б. болып 

табылады. Орталық  Қазақстанда жайылымға шамадан тыс артықсалмақ 

түсіру оның ресурстарының тепе-теңдігінің бұзылуымен жайылымды 

тиімсіз пайдаланудағы салдарымен анықталады. 

Малды шектен тыс жаю өсімдік қоры мен жемшөптің тікелей 

азаюына, сонымен қатар, шөл мен шөлейт жағдайында түрлік құрамның, 

жайылымның экологиялық жүйелерінің елеулі қайта құрылуларына әкеліп 

соқтырады. Құрылымы бұзылған жайылым шаруашылығы жағдайында 

экология теңдігін және жайылым экологиялық жүйелерінің өнімділігін 

қалпына келтіруді сақтау ғылыми-техникалық маңызды мәселе болып 

табылады. Бұлжайылымды жақсарту мен ұтымды пайдалану экологиясын 

жасаудың жүйелі  және қатаң жүргізілуіне мәжбүр етеді.Көптеген ғылыми 

ізденістер мен тексерістер жайылымның тұрақты түрде тұқым мен және 

азықтық қорларын қажетті деңгейде өзінен жаңарту мен ұдайыөндіру 

қабілеттілігін сақтау үшін оларды экологиялық жағынан мүмкін тәртіппен 

пайдалану қажеттігін көрсетеді. Жайылымдарды ұтымды пайдаланудағы 

экологияның бірінші негізі табиғи сыйымдылық пен айналатын мал 

сандары араларындағы олардың қатынастары болып табылады [6:78]. 

Жайылымдарда мал жаюдың теріс әсерін үш негізгі құбылысқа 

қатысты келтіруге болады: өсімдіктердің өзгеруі, олардың тіршілік пен 

физиологиялық құбылысы және ортаның бұзылуы. Мал жаю әуелгі кезде 

өнімділік пен «топырақ-өсімдік» жүйесіндегі алмасудың күшею барысын 

өсіреді. Бірақ, малдың жайылуы шектен тыс болғанда оттылықтың 

күйзелуінетопырақ бетінің өзгеруіне әкеліп соқтырады [7:32]. 

Жайылымдағы өсімдік қорын белгілі бір мөлшерінен артық пайдалануда 

малды қарқынды жаю, шөлдік экологиялық бірлестіктердегі олардың 

құрылымдары мен өнімділігінің қайта құрылуы көрсетеді. 

Малды шектен тыс жаюдың әсерінен алдымен жайылымдық экология 

жүйесінің құрылысты-функционалды байланысы бұзылып күйзеліске 

ұшырайды. Содан соң, топтаулар құрамынан мал азықтық өсімдіктердің 

бағалы түрлері азаяды, жайылымдық бағалы оттылықтың өнімділігі мен 

нәрлілігі төмендейді, басым өсетін түрлердің тұқымынан жаңару 

нашарлайды. Мал жаюдың шектен асуы топырақ жамылғысына теріс әсер 

етеді: топырақ тығыздалады, ұсақ төмпешіктер пайда болып, топырақтың 

кебуі мен күнге күюі күшейеді. Өз кезегінде топырақтағы ылғал 

алмасуының орынсыз жүруіне әкеледі. Әдеттегі жайылымға мал қарқынды 

жайылғанда жайылымдық экология жүйелерінің жарық, жылу, өнімді 

ылғалдық қоры және минералдық заттар турасындағы архитектоникасы 

бұзылады. Қоршаған орта қорларын толық пайдаланудың көп кысқаруына 

және өнімділігінің төмен түсуіне әкеліп соқтырады. 

Құмдық шөлдердегі жайылымдардың ауытку көрсеткіштері: 1) 

өсімдік жамылғысының сиреуі; 2) құнарсызданған ошақтардың құрылуы; 

3) тұрғылықты топтанулардан негізгі өсімдіктердің түсіп қалуы және 

өсімдік топтануына жас түрлердің енуі болып табылады [8:96]. 

Жайылымда шектен тыс мал жаюдың экологиялық және экономикалық 

зардабы жақсы зерттелгенмен, жайылым деңгейіне тән шектеу және 

жылдың маусымы бойынша ұтымды пайдалану жөніндегі деректер әлі 

жеткіліксіз, әсіресе, мұндай ғылыми зерттеулер қазіргі шаруа 

қожалықтарына өте қажет. Жайылымды ұтымды пайдаланудағы 

экологиялық негізгі әсерлер төмендегі жайлармен түсіндіріледі: жылдың 

құрғақ мезгілдерінде топырақ бетінің қабатын қопсыту, өсімдіктер 

төсеніштерін жасау және шөптік қосындыларда қарашіріктер пайда 

болуын тездету, топырақты қоректік заттармен байыту, бұталар мен 

жартылай бұталардың жапырақ арқылы ауа жұту аландарын сүйемелдеу, 

тұқымдарды сіңіру және өрт қауіптерін азайту. Ұтымды және бақылау мен 

мал жаюда көзге көрінетін жоғарыда аталып өткен қолайлы себептер 

біріктірілгенде жайылым өнімділігін арттыруға, өсімдіктердің өзінен 

жаңару қабілеттері мен өсімдіктер қорының өзінен ұдайы өсуін сақтауға 

мүмкіндік береді. 

Жайылымның жоғары өнімділік жағдайын қамтамасыз ету үшін 

міндетті элементі жайылымдық мониторинг-жайылымдық қорларды 

басқару жүйесін құру керек. Салыстырмалы мониторингтің желісінің ең 

тиімдісі қорықтық, табиғи жайылымдар, шаруашылықта қолданылатын, 

экологиясы картаға түсірілген жақсартылған жайылымдар. 

Жайылымдарды басқару тәсілдерін жасағанда ірі өлшемді карталарда 

экология жүйелерінің бұзылу мезгілін белгілеу, жиі-жиі картаға түсіріп 

отыруды жүргізу, алыстан бақылау тәсілдері жәнеөсімдіктер мен 

топырақтың суретін шапшаң әуесурет картасына түсіруді жетілдіру.Әрі 

ауыл шаруашылық жерлерін сапалық бағалау картасын жасау керек. 

Мысалы, әрбір шаруа қожалығында өзінің ауыл шаруашылық жерінің 

геоэкологиялық және экономикалық-географиялық сапалық бағалауын 

көрсететін мәліметтері болуы шарт.Жайылымдық экология жүйелерін 

ұтымды пайдалану жайылымдарды басқару жүйесін жетілдіру ретінде 

қарастырылады: а) жайылымдарды пайдалануда көпсебептік мүмкіндік 

мөлшерлер есебімен жер қорының экологиясы бойынша бірыңғайландыру 

мен олардың көлемін белгілеу; ә) өріс жүйелерін (олардың біркелкілігі мен 

мөлшерлілігі) анықтау; б) мониторинг және қорғау шаралары. 

Жайылымды экологиямен байланыстыра отырып, өсімдіктердің өсуі мен 

көбеюін, сонымен қатар ұзақ жылдық өнімділігін сақтауды қамтамасыз 

ететін өріс деңгейін қарастыру қажет. 

Қорытындылай келе,облыстың аудандарынан жайылымдық алқаптарды 

үйлестіріп отыратынтехникалық орталықтар құру қажет.Олар аудандағы 

барлық шаруашылықтарға, шаруа қожалықтарына және жеке 

кәсіпкерлерге техникалық көмек көрсететін болады және 

агрозоотехникалық қызмет көрсетеді. Сонда ғана ауыл шаруашылығы 

жерлерінің бүлінуіне жол бермей, облыс аймағының жайылымдық 

жерлерін және табиғи ресурстарын тиімді пайдалануға болады. 

Қазақстан аумағының топырақ жамылғысы антропогендік 

жүктеменің көптігіне байланысты бірқатар экологиялық проблемаларды 

бастан кешіріп отыр, атап айтқанда олардың деградацияға ұшырауымен 

құнарлылығының төмендеуі. Топырақтағы гумус құрамы оның 

құнарлылығының негізгі көрсеткіші болып танылған. Отандық 

ғалымдардың топыраққа жүргізген  зерттеу жұмыстарының нәтижелері 

бойынша Солтүстік Қазақстанның кәдімгі қара топырағының гумус 

құрамы 1956 жылмен салыстырғанда 1992-1996 жж.–12,3%-ға, 2003-2006 

жж. – 21,5%-ға төмендеген [1]. Осыған орай топырақтың сіңіру қабілетін, 

гумус құрамын зерттеу өзекті болып табылады. 

